6. DÖVLƏT MƏŞĞULLUQ AGENTLİYİNİN YERLİ QURUMLARINDA QEYDİYYATA ALINMIŞ İŞSİZ ŞƏXSLƏR
Metodoloji izahlar 
Şəxs işaxtaran kimi qeydiyyata alındığı gündən beş iş günü ərzində ona münasib iş təklif olunmadığı və ya işəgötürən (işəgötürənlər) tərəfindən vakansiyaya qəbulundan imtina edildiyi halda, Dövlət Məşğulluq Agentliyinin yerli qurumları həmin şəxsin işsiz kimi qeydiyyata alınması haqqında qərar qəbul edir. Məşğul şəxslərə aid edilən, 15 yaşına çatmayan, ali və orta ixtisas təhsil müəssisəsində əyani təhsil alan şəxslərin işsiz kimi qeydiyyata alınması yolverilməzdir. Bu göstərici “Məşğulluq haqqında” Azərbaycan Respublikasının 2018-ci il 29 iyun tarixli 1196-VQ nömrəli Qanunu qüvvəyə minənədək  işsiz statusu olan şəxslər kimi müəyyən olunmuşdur.

İşsizlikdən sığorta ödənişi - “İşsizlikdən sığorta haqqında” Azərbaycan Respublikasının Qanunu ilə müəyyən edilmiş sığorta hadisəsi baş verdikdə, sığortaolunana sığortaçı tərəfindən ödənilən aylıq pul vəsaitidir.  Sığorta ödənişini almaq hüququna yalnız dövlət orqanının və ya hüquqi şəxsin ləğv edilməsi və ya işçilərin sayı və ya ştatların ixtisar edilməsi nəticəsində əmək münasibətlərinə xitam verilmiş və “Məşğulluq haqqında” Azərbaycan Respublikasının Qanunu ilə müəyyən olunmuş qaydada məşğulluq xidməti orqanlarında işsiz kimi qeydiyyata alınmış sığortaolunanlar malikdirlər.

Qeyd: “Məşğulluq haqqında” Azərbaycan Respublikasının 2018-ci il 29 iyun tarixli 1196-VQ nömrəli Qanunu qüvvəyə minənədək  işsizliyə görə müavinət məşğulluq xidməti orqanlarında qeydə alınmış və işsiz statusu verilmiş şəxslərə hesablanmışdır.

Peşə hazırlığı - işaxtaran və işsiz şəxslərin əmək bazarının tələbatına uyğun olaraq təhsil müəssislərində ixtisasa (peşəyə) və (və ya) yeni ixtisasa (peşəyə) yiyələnmək üçün yenidən hazırlıq, ixtisasartırma istiqamətlərində təhsil almasıdır. 

